
Агенција за заштиту личних података

С а р а ј е в о



Sarajevo, 03.08.2018. 
Croatia osiguranje d.d. Mostar
Kardinala Stepinca bb
88000 Mostar
PREDMET:
Davananje medicinske dokumentacije osiguravajućem društvu, 

Mišljenje -  d o s t a v lj a  s e,
VEZA: Vaš akt broj: 03-2-53/18 od 11.06.2018. 
Agencija za zaštitu ličnih podataka u Bosni i Hercegovini (u daljem tekstu: Agencija) je dana 14.06.2018. zaprimila vaš akt broj i datum Veze u kojem navodite da Croatia osiguranje d.d. Mostar sa UniCredit Bank d.d. Mostar ima zaključen Ugovor o grupnom osiguranju otplate kredita od rizika nemogućnosti plaćanja kredita. Dalje navodite da u ugovorni odnos osiguranici pristupaju potpisom Pristupnice u kojoj izričito daju pristanak ugovornim stranama da prate, prikupljaju, obrađuju i koriste njihove lične podatke vezano uz zdravstveno stanje, a u svrhu provođenja predmetnog ugovora. U nastavku navodite da osiguranik izričito ovlašćuje Croatia osiguranje d.d. Mostar da od svih liječnika i zdravstvenih ustanova, koje je osiguranik kontaktirao po pitanju svog fizičkog i/ili mentalnog zdravlja, prikupi dokumentaciju i informacije koje su potrebne osiguratelju radi donošenja odluke o prihvatu osiguranika u osiguranje, odnosno da se utvrde važne okolnosti u vezi sa postavljenim odštetnim zahtjevom. Ističete da vam je medicinska dokumentacija osiguranika potrebna kako bi riješili odštetni zahtjev podnesen zbog nemogućnosti plaćanja kredita usljed privremene potpune nesposobnosti za rad ili smrti. Navodite da u većini slučajeva, medicinske ustanove odbijaju i/ili ne dostavljaju kopiju medicinske dokumentacije, što prema vašem navodu onemogućava rješavanje oštetnog zahtjeva, te time i ostvarivanje prava osiguranika po Ugovoru.
Od Agencije zahtjevate dostavu mišljenja o postojanju ovlaštenja i obaveze medicinskih ustanova za dostavu medicinske dokumentacije osiguranika, uzevši u obzir postojanje izričite saglasnosti.
U vezi sa naprijed navedenim, na osnovu člana 40. stav (2) tačka g) Zakona o zaštiti ličnih podataka (“Službeni glasnik BiH”, broj: 49/06, 76/11 i 89/11), dajemo sljedeće:
M I Š LJ E NJ E
Zakon o zaštiti ličnih podataka (u daljem tekstu: Zakon) je opći propis koji regulše obradu i zaštitu ličnih podataka, a primjenjuje se na lične podatke koje obrađuju sva javna tijela, fizička i pravna lica, osim ako posebnim zakonom nije propisano drugačije. 

U članu 4. Zakona propisana su osnovni principi zakonite obradbe ličnih podataka. Tako, u članu 4. stav (1) tačka a) Zakona je propisano da je kontrolor obavezan da lične podatke obrađuje na pravedan i zakonit način.

Princip zakonitosti obrade ličnih podataka podrazumijeva obradu ličnih podataka koji su propisani zakonom, a koji regulišu određenu oblast.

Nadalje, davanje podataka trećoj strani je propisano članom 17. Zakona. Postupajući po navedenom članu Zakona, medicinske ustanove su ovlaštene lične podatke dati na korištenje trećoj strani na osnovu pismenog zahtjeva treće strane, ako je to potrebno radi obavljanja poslova u okviru zakonom utvrđene nadležnosti ili ostvarivanja zakonitih interesa treće strane. Pismeni zahtjev mora sadržavati svrhu i pravni osnov za korištenje ličnih podataka, te vrste ličnih podataka koji se traže. Medicinske ustanove cijene osnovanost tako podnesenog zahtjeva i ne smiju dati lične podatke na korištenje trećoj strani za čiju obradu, odnosno korištenje, nije ovlašten prema odredbama članova 5. i 6. Zakona, te ako je svrha za koju se lični podaci traže na korištenje oprečna odredbi člana 4. ovoga Zakona.
Zakon o pravima, odgovornostima i obavezama pacijenata („Službene novine Federacije Bosne i Hercegovine“ broj: 40/10) u članu 25. propisuje da svaki pacijent ima pravo na povjerljivost svih ličnih informacija koje je saopštio mjerodavnom zdravstvenom djelatniku, uključujući i one koje se odnose na njegovo stanje zdravlja i potencijalne dijagnostičke i terapijske procedure, pa i nakon pacijentove smrti, te da je mjerodavnim zdravstvenim djelatnicima zabranjeno da saopšte drugim licima lične podatke o pacijentu, izuzev u slučajevima predviđenim u članu 36. Zakona, a koji se odnosi na pravo na uvid i pravo na dobijanje kopija medicinske dokumentacije zakonskih nasljednika pacijenta u slučaju pacijentove smrti.
Nadalje, Zakon o pravima, odgovornostima i obavezama pacijenata u članu 27. propisuje da podaci iz medicinske dokumentacije, kao npr. identifikacijski i identificirajući podaci o njegovom zdravstvenom i medicinskom stanju, dijagnoze, prognoza i liječenje, podaci o ljudskim supstancama, na osnovu kojih se može utvrditi identitet lica i doznake za bolovanje koje se uručuju poslodavcu u zatvorenoj koverti, spadaju u lične podatke o pacijentu i predstavljaju službenu tajnu. Međutim, u članu 35. navedenog Zakona propisana su izuzeća od prava, a koja se odnose na pravo dostavljanja podataka iz medicinske dokumentacije i bez pacijentove saglasnosti, na uvid, u obliku zapisa, odnosno izvoda iz medicinske dokumentacije, na zahtjev suda, drugog tijela kada je to propisano zakonom itd.
Dakle, samo u slučaju ako je pravo na obradu podataka iz medicinske dokumentacije propisano zakonom koji određuje poslovanje osiguravajućih društava, medicinske ustanove su dužne dostaviti kopiju medicinske dokumentacije osiguravajućem društvu. U slučaju da nevedeno pravo nije propisano zakonom, pravni osnov za dostavu ne može biti ugovor zaključen između Croatia osiguranja d.d. i banke.   

